
litatem ; nam ad hoc tendit tua dulcedo in æternæ dignitatis

excessu , et chordarum mearum harmoniam tibi resonabit ,

prout amoris tui fidelis longanimitas promeruit . Interim ani -
mam tuam cœlestium chordarum symphonia temperabo , ut

possis æquanimius expectationis diutinæ tædia tolerare .
Oportet namque illustres sponsas ac nobiles milites cum

pretioso apparatu divitius ac solemnius præparari .
Anima veritatem experta sic locuta est : Domine , corpus

meum mortuum est , amota et elongata a me omni sensibili

pravitate ; propter quod inimici tui a facie sua me tamquam

cadaver fœtidum projecerunt : ( sed, Domine ,] anima mea vivit

in te , unde diligentes te diligunt me . Eia præcordialis sponse ,

mi dulcis Jesu Christe , ego sine intermissione in medio cordis

mei pono signaculum crucis tuæ , ut contra omnia terrena

sit mihi obstaculum et munimen , rogoque te ut extra hæc

omnia me custodias impermixtam ; nam quantumcumque

sancta , me tamen valde extra te movent ; quod quia sustinere

non valeo , toto conamine ab ipsis discedo .

VIII . oRXTiO 4D PATREM ET FLiun Er spiRITUNH sàxNcrUxM .

OMNα Jesu Christe , qui es fons affluens de corde Patris

DB tui sine initio , natus de purissima Maria virgine fem -

pore præſinito , qui cum Patre et Spiritu Sancto ſunus spiritus, )
una es voluntas , una sapientia , una potestas , una summa

virtus , omnibus prædicans sine fine . Domine , Deus æterne

Pater , quia ego omnium indignissima de corde tuo per crea -

tionem processi , et , o Domine Jesu , quia de latere tuo ꝓer

redemptionem sum genita , et de utriusque Spiritu purificata ,

invoco te in tribulatione dicens : Domine Pater cœlestis , tu

es Deus cordis mei ; Domine Jesu Christe , tu es redemptor

vitæ meæ ; Domine sancte Spiritus , tu es sanctificator animæ

meæ ; et tu , o beata Trinitas , es unicum refugium meum et

mea requies æterna .

Deus conversus ad animam dixit : Tu es fundamentum

gratiæ effluentis , tu es gloria virgineæ castitatis , flos excelsæ

jucunditatis , speculum internæ domiĩna et

magistra diabolicæ cohortis .

IX . DE UNGUENTO spiktrALI .

Urcis Jesu , pulcherrima forma manifestata exuli animæ

meæ in dolore pariter et amore , laudo te in teipso in

amore , in dolore et in dilectione cum universitate creaturæ ;
hoc enim delectat me præ omni re . Domine , tu es lux omnium

oculorum , [ tu es ] delectatio ſomnium ] aurium , [ tu es vox
omnium verborum , tu es virtus omnis pietatis , tu es doc -

trina omnis sapientiæ , tu es vita in omni vivente , tu es ordi -

natio omnis naturæ . Tunc Deus amantem animam laudavit ,
quod ĩta se dulciter delectaverat : Tu es lux coram oculis meis ,
tu es cithara in auribus meis , tu es] vox verborum meorum ,
intentio sanctitatis meæ , honor sapientiæ meæ , vita in mea

vita , laus et ordinatio in essentia mea . Dicit anima : Domine ,
tu omni tempore amori langues post me , sicut satis osten -

disti in te . In libro divinitatis tuæ descripsisti me , in

humanitate tua depinxisti me ; tu in latere tuo , in manibus

et pedibus sculpsisti me . Eia ! indulge mihi , Domine , ut

unguento ſte ] perungam . Respondit Dominus : Et ubi com -

parabis hoc unguentum ? Respondit anima : Domine ,
cupio scindere cor meum , et te reponere intra ipsum . Dixit

Dominus : Numquid vales suavius et dulcius mihi unguen —
tum adhibere , quam ut locum des mihi in anima tua sine inter -

missione movendi ? Dicit anima : Domine , si dignaberis
me in domum tuum suscipere , semper volo medicina vulne —

rum tuorum existere . Respondit Dominus : Ego te sus -

cipiam ; verumtamen fi delitas mea jubat te expectare , amor

meus laborare , patientia mea tacere , pauperiem sustinere , des -

pectio mea supportare ; delectatio meæ sufficientiæ non queru -
losam esse jubet , victoria mea in omni virtute proficere et

proficere ; finis meus præcipit te multa portando tolerare .

hinc erit tibi gloria , cum alleviavero onera tua gravia .

